
ყველის წარმოება ნინოწმინდის მუნიციპალიტეტში
ნინოწმინდის მუნიციპალიტეტში სოფლის მეურნეობის  ყველაზე გავრცელებულ დარგს მესაქონლეობა წარმოადგენს. ადგილობრივი თვითმმართველობის მონაცემებით, 2012 წელს მუნიციპალიტეტში 22,000-ზე მეტი მსხვილფეხა რქოსანი პირუტყვი აღირიცხა. საშუალო წველადობამ  წლის განმავლობაში 1 სულზე 1.3-1.8 ტონა შეადგინა.
აღნიშნული დარგის განვითარება განპირობებულია ადგილობრივი კლიმატური პირობებით და გეოგრაფიული მდებარეობით. მუნიციპალიტეტი განლაგებულია ზღვის დონიდან 1800-3189 მეტრის სიმაღლეზე, რაც ხელს უწყობს საძოვრების ნაყოფიერებას და შედეგადაც პირუტყვის მაღალპროდუქტიულობას. ამავე თვალსაზრისით, წალკის გავლით თბილისთან დამაკავშირებელი გზაც ერთ-ერთ მნიშვნელოვან ფაქტორად მოიაზრება, რაც საკმაოდ ამცირებს დისტანციას გასაღების ბაზართან და ასევე ზრდის მომხმარებელთა რაოდენობას.
ფერმერული ოჯახები თავიანთი საჭიროებების და პროდუქციაზე ფასების გათვალისწინებით იღებენ გადაწყვეტილებას თუ რა რაოდენობის საქონელი იყოლიონ. რაც უფრო მაღალია პროდუქციის (რზე, ყველი, ხორცი) ფასი, მით უფრო მეტი საქონლის ყოლა არის მაგათთვის  მომგებიანი. 
ღირებულებათა ჯაჭვი
	რძის მწარმოებლები
	მცირე ფერმერები, რომელთა საკუთრებაში 2-3 სული ძროხაა, თავად  არიან პასუხისმგებელნი პირუტყვის საკვების დამზადებაზე, წველასა და რძის რეალიზაციაზე. ასევე საშუალო ფერმერები, რომელთაც 10-20 სული ძროხა ჰყავთ, საკვების დასამზადებლად და მოსაწველად დამხმარე მუშა-ხელს ქირაობენ.

	ყველის მწარმოებლები
	მსხვილი ფერმერები, რომლებსაც გააჩნიათ 30 სულ პირუტყვზე მეტი, დაკავებულები არიან ყველის წარმოებით. აგრეთვე ყველის ქარხნები, რომლებიც  იბარებენ რძეს მოსახლეობისგან.

	შუამავლები
	შუამავლები, რომლებიც პირდაპირ უკავშირდებიან ფერმერებს, მიაქვთ ყველი და   დიდი ქალაქების საბაზრო ფასზე საშუალოდ ერთი ლარით ნაკლებ ფასს აწესებენ. როგორც წესი, შუამავლები ყიდულობენ 2-3 ტონა ყველს. ზოგჯერ შუამავლები ფერმერებს ფულს პროდუქციის რეალიზაციის შემდეგ უხდიან.

	გასაღების ბაზარი
	ძირითადად გასაღების ბაზარს წარმოადგენს  თბილისი და რამოდენიმე დიდი ქალაქი.


წარმოების საფასური/ერთი ძროხა
	
	ღირებულება
	შენიშვნები

	
	-დან
	-დან
	

	კვება
	200 ლარი 2 ტონა თივა
	800 ლარი 800 კგ კომბინირებული კვება და 500 ლარი 2 ტონა თივა  
	· ერთი ჰექტარი იძლევა 3,5-4 ტონა თივას
· თივას მცირე ფერმერები ძირითადად თვითონ ამზადებენ
·  საშუალო და მსხვილი ფერმერები ან თვითონ ამზადებენ თივას ან ყიდულობენ მას სხვებისგან, რაც უფრო მეტი თანხა უჯდებათ. 
· მცირე ფერმერები პირუტყვს მხოლოდ თივით კვებავენ 
· საშუალო და მსხვილი ფერმერები თივასთან ერთად იყენებენ კომბინირებულ საკვებს.

	ვაქცინაცია
	
	20 ლარი
	· წელიწადში ორჯერ სახელმწიფო  აწარმოებს პირუტყვის უფასო, სავალდებულო ვაქცინაციას შავი ჭირის წინააღმდეგ.  
· დაავადების აღმოჩენის შემთხვაში სახელმწიფო აგრეთვე ანაზღაურებს  საქონლის ვაქცინაციას ციმბირულ წყლულზე, ცოფსა და ტუბერკულოზზე 
· ემკარზე, პასტერილოზზე და სხვა დაავადებებზე პროფილაქტიკურ ვაქცინაციას მოსახლეობა ზოგჯერ კერძო ვეტერინარების დახმარებით  აკეთებს. 
· კერძო ვეტერინარების მიერ ვაქცინაციის ფასი 3-5 ლარამდეა, მაგრამ ზოგჯერ როდესაც ფერმერს არ გააჩნია თანხის გადახდის საშუალება, ანგარიშსწორება ხდება ნატურით.  

	რძის მოსავლიანობა
	66 ლარი (110 ლიტრი თვეში)

180 ლარი (15 ლარი ხელით თვეში)
	90 ლარი (150 ლიტრი თვეში) 
· 240 ლარი (20 ხელით თვეში)
	· წელიწადში ძროხა საშუალოდ იძლევა 1300-1800 ლიტრ რძეს (110-150 ლიტრს თვეში) 
· მცირე მეურნეობები თვითონ  წველიან ძროხებს
· საშუალო და მსხვილი ფერმერები ქირაობენ მწველავებს, რომელთაც დღეში შეუძლიათ 15-20 ძროხის მოწველა 
· მექანიკური საწველი აპარატები არაა პოპულარული, რადგან ფერმერების თქმით,  ისინი იწვევენ დაავადებებს და ძროხები ძნელად ეგუებიან მათ

	ყველის წარმოება
	4.2 ლარი (7 ლიტრი რძე ერთი კილოგრამი ყველისთვის)
	
	

	საცავები
	
	
	· ყველა ყველის მწარმოებელს გააჩნია საკუთარი საცავი
· ჩვეულებრივ, საცავებად იყენებენ ბეტონის აუზებს, რომელთა მოცულობა რამოდენიმე ასეულიდან ერთ ტონამდე შეადგენს


მოსალოდნელი შემოსავალი 
იმ შემთხვევაში როდესაც ფერმერი რძეს საშუალო ფასად ყიდის  (0,6 ლარი),  შემოსავალი ერთ სულ პირუტყვზე დაბალი წველადობის დროს შეადგენს 780 ლარს, ხოლო მაღალი წველადობის დროს 1080 ლარს. 
1 კილოგრამი ყველის რეალიზაციის საშუალო ფასი  6 ლარია

წარმოების მომსახურება
	ჯიშების გაუმჯობესება

· ძველი, ნაკლებად პროდუქტიული ჯიშები 
· ხელოვნური განაყოფიერება დაახლოებით 20 ლარი ღირს, მაგრამ ფერმერები ხშირად არ მიმართავენ ამ მეთოდს
· განაყოფიერება ბუნებრივი გზით მიმდინარეობს კონტროლის გარეშე, რაც ხელს უშლის ჯიშების გაუმჯობესებას
	ყველის ქარხნები

· მუნიციპალიტეტში არსებობს რამოდენიმე მცირე და საშუალო ყველის ქარხანა 
· მიმდებარე სოფლებში მცხოვრები ფერმერები თავად აბარებენ რძეს ქარხნებში
· თუ კი ახლო მდებარე სოფელში არაა საკმარისი რძე, ქარხნები თვითონ იძენენ რძეს მოშორებული სოფლებიდან
· ჩვეულებრივ ქარხნები აწარმოებენ სულგუნს და „ქარხნულ ყველს“

	კვება

· მცირე ფერმერები ხშირად თვითონ აწარმოებენ საკვებს, რაც ერთ სულ ძროხაზე ჯდება 200 ლარი (75 მიწის ქირავნობისთის, 60 თივის პრესის წარმოებაზე, 65 ლარი ტრანსპორტირებაზე). 
· საშუალო და მსხვილი ფერმერები ხშირად ყიდულობენ თივას სხვა ფერმერებისგან, რაც 500 ლარი უჯდებათ. 
· ისინი აგრეთვე იყენებენ კომბინირებულ საკვებს, რისთვისაც საკუთარ წარმოებულ ნედლეულს იყენებენ  (კარტოფილს, რომელიც გამოუსადეგარია გასაყიდად, სიმინდს, ქერს), და ყიდულობენ იმ დანამატებს, რომლებსაც გააჩნიათ ბაზარზე ნაკლები ფასი (კომბოსტო, ჭარხალი, სხვა)
	ვეტერინარია/ინფორმაცია

· სურსათის ეროვნული სააგენტო უზრუნველყოფს საქონლის პროფილაქტიკური და სამკურნალო ღონისძიებების ჩატარებას, ასევე კოორდინირებას უწევს კერძო ვეტერინარების საქმიანობებს 
· სააგენტოს თანამშრომელთა შემადგენლობაში ერთი ვეტერინარია
· სააგენტო უფასო ვაქცინაციის ღონისძიების ჩატარებისას კერძო ვეტერინარებს ქირაობს 
· მუნიციპალიტეტში არის დაახლოებით 30 კერძო ვეტერინარი, რომლებიც ემსახურებიან ფერმერებს. 
· მოძველებული მატერიალური ბაზის გამო, ხშირ შემთხვევაში საქონლის მკურნალობას სასურველი შედეგი არ მოაქვს 
· ვეტერინარები ეყრდნობიან საკუთარ გამოცდილებას, რადგან ლაბორატორია ხელმისაწვდომია მხოლოდ ახალციხეში და ფერმერები ცდილობენ თავი აარიდონ დამატებით ხარჯებს
· ზემოთ ხსენებული პრობლემები იწვევს  ისეთ დაავადებებს, რომელიც წველადობას 20-50 % -ით ამცირებს


ეკოლოგიური ფაქტორები
საძოვრების მოვლა არ შეესაბამება სტანდარტებს. 
